
    Uçuşların yerinə yetirilməsinə ən çox təsir göstərən meteoroloji elementlərdən biri də meteoroloji görünüş məsafəsidir. Görünüş məsafəsi oriyentirlərə gündüz, işıq oriyentirlərinin isə gecə göründüyü və tanındığı maksimal məsafəyə deyilir. Görünüş şəraitinin atmosferdə bulud, yağıntı, duman əmələgətirən bərk maye qarışıqları ilə sıx əlaqəsi vardır. Uçuşların meteoroloji təminatı zamanı aşağıdakı görünüş məsafələrini bilmk və təyin etmək çox zəruridir:
    Meteoroloji görünüş məsafəsi (MOR) – atmosferin şəffaflığının şərti xarakteristikasıdır. Bu üfüqə proyeksiya olunmuş böyük ölçülü mütləq qara cismin atmosferin şəffaflığını pisləşdirən amillərin təsirindən itmə məsafəsidir. Meteoroloji bölmələrdə ancaq üfüqi meteoroloji görünüş məsafəsi təyin edilir. Bu məsafəyə ya gözəyarı  (vizual), ya da xüsusi cihazla təyin edilir.Sutkanın qaranlıq dövründə görünüş məsafəsi təyin edilir. Sutkanın qaranlıq dövründə görünüş məsafəsinin müşahidəsi işıqlandırılmış obyektlərə əsasən aparılır.
     Uçuş görünüş məsafəsi – uçan aparatın göyərtəsindən real obyektin görünməsinə qədər olan məsafəyə deyilir. Atmosferin şəffaflığından asılı olaraq müxtəlif səviyyələrdə görünüş məsafələri eyni olmur. Buna görə müşahidəçiyə nisbətən müxtəlif səviyyədə yerləşən obyektlərin görünmə şəraitini xarakterizə etmək üçün aşağıdakı terminlərdən istifadə olunur.
1. verilmiş hündürlükdə üfüqi görünüş məsafəsi;
1. atmosferin müəyyən qatında maili və şaquli görünüş məsafəsi;
1. enmə zamanı görünüş məsafəsi
    Atmosferin aşağı qatlarında laylı buludlar olarsa , bu zaman həm meteoroloji həm də uçuş görünüş məsafəsi çox mürəkkəbləşir. Bu həmin buludların  aşağı sərhəddinin mürəkkəb quruluşu ilə əlaqədardır. Layın şəffaflığı aşağıdan yuxarıya doğru tədricən pisləşir və zəif dumandan tam görünüş itənə qədər davam edir. Eniş zamanı HG-nin dumana daxil olması ilə uçuş görünüşü kəskin pisləşir. Buradan o nəticəyə gəlmək olar ki, buludun aşağı sərhəddi kəskin məhdud bir səth deyildir. O, adətən parçalanmış vəziyyətdə olur və qalın hissəsi keçid layından sonra başlayır. Buna buludaltı çən qatı deyilir və onun şaquli qalınlığı bir neçə on metr təşkil edir.
